
Hurmatli xonimlar va janoblar!

O‘zbekiston Metallurgiya Uyushmasi nomidan O‘zbekiston 8-Xalqaro tog‘-metallurgiya forumi
— UIMF 2026 va “Tog’-kon ishi, metallurgiya va metallsozlik — MiningMetals Uzbekistan 2026

20-Yubiley-xalqaro ko‘rgazmasi mehmonlari va ishtirokchilarini qutlashga ijozat bergaysiz.

Metallurgiya va metallsozlik iqtisodiyotning yetakchi bo‘g‘inlaridan biri bo‘lib, sanoat ishlab
chiqarishi uchun mustahkam poydevor yaratib beradi — metall prokatdan tortib, murakkab mashina
va mexanizmlar qismlarigacha. O°‘zbekiston Respublikasida qora va rangli metallurgiya
muvaffaqiyatli rivojlanib, sanoatning turli tarmogqlarida ishlab chiqarish uchun xomashyoga bo‘lgan
ehtiyojni asosan qondirmoqda. Ishlab chiqarish hajmini oshirish bilan bir qatorda resurslarni
ko‘paytirish, quvvatlarni yangilash va qulay investitsiya muhitini yaratish chora-tadbirlarini

faollashtirishga qaratilgan tarkibiy o‘zgarishlar amalga oshirilmoqda.

MiningMetals Uzbekistan 2026 ko‘rgazmasi metallurgiya va metallsozlikning turli sohalarida
qo‘llanilayotgan eng so‘nggi ishlanmalarni mutaxassislarning zukko nigohiga taqdim etadi va UIMF 2026
konchilik va metallurgiya forumi dasturi esa mintaqaviy hamkorlik, sarmoyaviy jozibadorlik va sanoatning
iqtisodiy barqarorligidan tortib, resurslarni tejash, muhim metallarni ishlab chiqish, ekologik
transformatsiya va raqamlashtirish masalalarigacha bo‘lgan keng ko‘lamli dolzarb mavzularni qamrab
oladi. Shunday qilib, UIMF va MiningMetals Uzbekistan sinergiyasi ko‘rgazma doirasidagi yangi texnika

va texnologiyalar namoyishini forumning innovatsion va ilmiy-amaliy komponenti bilan uyg‘unlashtiradi.

Ishonchim komilki, yuqoridagi tadbirlardagi ishtirokingiz biznesni rivojlantirishga, ishlab

chiqarishni texnik jihozlashni yaxshilashga xizmat qiladi.
Ko'rgazma va forumdagi barchaga samarali faoliyat tilayman!
Hurmat bilan ,

O’zbekiston Metallurgiya Uyushmasi Raisi G.B. Tojimirzaeva




